Təəssürat sferasının (emosiyanın) pozuntuları

Emosiyalar insan həyatının bütün cəhətlərini: əmək fəaliyyətini, istirahətini, adamlar arasında ünsiyyəti və s.-ni daima müşayiət edən, onun əxlaqi davranışına təsir göstərən proses olub müxtəlif qıcıqlara qarşı orqanizmin mürəkkəb psixofizioloji reaksiyasıdır.
* Emosiyaların təsiri altında insan özünə xoş gələn nə varsa ona doğru meyil göstərir və əksinə xoşagəlməyən qıcıqlardan uzaqlaşmağa çalışır. Təəssüratla bağlı olan hisslərimiz nəinki psixoloji, bioloji, eyni zamanda sosioloji bir prosesdir. 
Emosional reaksiyaların rəngarəngliyi, coşqunluğu, davamlılığı və s. hər bir adamın yaşı, intellekti, mədəni səviyyəsi, xasiyyəti və digər şəxsi keyfiyyətləri ile sıx bağlıdır. Belə ki, iki eyni cür sevi¬nən və ya kədərlənən adam yoxdur. Hər kəsin özünəməxsus gülüş və kədərlənmə tərzi vardır.
Emosiyaların başlıca mənbəyi instinktiv tələblərlə əlaqədar olan hərəkətlərdir desək, səhv etmiş olarıq. Axı, belə ibtidai emosiyalar yeməklə, yatmaqla və s. əlaqədar olan müsbət və mənfi hisslər heyvanlarda da vardır. 
Bununla belə emosiyaların yaranmasında instinktlərin rolunu inkar etmək olmaz. İnsan üçün daha məzmunlu, zəngin və olduqca mürəkkəb olan ali, yüksək emosiyalardır. Ali emosiyaların mənbəyi estetik tələblərimizi ödəyən qıcıqlardır. Bunlara musiqi, incəsənət, gözəllik, məhəbbət, dostluq, vətənpərvərlik və s. aiddir. İnsanın mədəni səviyyəsi, zövqünün zənginliyi ali emosiyaların xüsusi çəkisini müəyyən edir. 
İnsan «yemek üçün yaşamır, yaşamaq üçün yeyini, yaxud Nizami Gəncəvinin «Eşqsiz bir insan bir neydir qırıq, yüz canı olsa da ölüdür artıq» kəlamları yuxanda deyilənləri əks etdirir.
Emosional halın dəyişməsi orqanizmin bütün orqan və sistemlərinə təsir edərək olduqca mürəkkəb bioloji reaksiyalara səbəb olur. Məsələn, müsbət emosional reaksiyalar zamam qanda şəkərin, katexolaminlərin miqdarının, mənfi emosional reaksiyalarda isə adrenalinin, serotoninin miqdarının artması buna misal ola bilər.
İnşan daima xarici və daxili aləmdən gələn qıcıqlann təsiri altında ya şənlənir, ya da məyus olur. Xəstəlik nəticəsində meydana çıxan ağn, acılıq, soyuğun təsiri və s. narazılıq hissi, xoş xəbər, yaxın dostu ilə görüş isə razılıq hissi yaradır. 
Bütün bunlar bütövlükdə insamn bu və ya başqa an¬da meydana çıxan əhvali-ruhiyyəsini müəyyən edir. Əhvalının orta həddi bütün qıcıqlann cəminə bərabər olur. Gün ərzində bu göstəricilər dəfələrlə deyişə bilər. 
Əhvali-ruhiyyənin vəziyyəti hər bir şəxsin anadangəlmə fərdi xüsusiyyətləri, temperamenti, xasiyyəti ilə de əlaqədardır. Həyatda nikbin adlandırdığımız şəxslər, əhvalı bədbin adamlardan kəskin surətdə fərqlənir. Az əhəmiyyətli, mənfi bir qıcıq nikbin adamların vəziyyətinə bezən heç bir təsir göstərmədiyi halda, bədbin adamlarda xeyli müddət davam edən məyusluğa səbəb olur.
Güclü qıcıqlann təsiri altında, məsələn, yaradıcılıqla məşğul olmaq, sevgi hissi ilə əlaqədar meydana çıxan və uzun müddət davam edən emosional hala ehtiras deyilir.
Umosional halm dəyişməsini əks etdirən zahiri əlamətlərə aşağıdakı¬lar aiddir: mimiki reaksiyalar; hərəkət reaksiyaları; vegetativ-visseral re¬aksiyalar. Bu reaksiyalar insanın razılıq, həm de narazılıq hisslərini əks et¬dirən obyektiv əlamətlər olmaqla hər adamda özünəməxsus tərzdə təza¬hür edir. Məsələn, ucadan gülmək heç də müsbət qıcığın gücünü göster¬mir. Uşaqlan, intellekti aşağı olan şəxsləri (debilləri) güldürmək, yaşlıla¬ra, ağıllı adamlara nisbətən xeyli asan olması hamımıza yaxşı məlumdur.
Emosional halın güclü və qısamüddətli dəyişməsinə affekt deyilir.
 Affektə, başqa sözlə, mənəvi sarsıntı, ehtirasın coşması və ya emosional partlayış da demək olar.
 Affekt
1-  fizioloji (normal) və 
2- patoloji (qeyri-nor¬mal) olmaqla iki formaya bölünür.
 Fizioloji affekt adekvat qıcıqlar nəticə¬sində yaranır, bu zaman düşüncə pozulmur, ona görə də şəxs ictimai təh¬lükəli hərəkətlər etmir, edərsə məsuliyyət daşıyır. Fizioloji affektin səbə¬bi bəd xəbər, məsul bir vəzifəni yerinə yetirərkən kobud səhv etmək, qiy¬mətli bir şey itirmək, təhqirə məruz qalmaq və s. ola bilər.
Patoloji affekt zamanı yuxarıda qeyd olunan obyektiv güclü təsirlər nəticəsində qeyri-adekvat düşüncə, bu və ya başqa dərəcədə pozulduğun-dan şəxs öz hərəkətlərinə nəzarət edə bilmir. Bu zaman ictimai təhlükəli hərəkat edirsə cinayət məsuliyyəti daşımır. Bu Azerbaycan Respublikası-nın Cinayət Məcəlləsinin 21-ci maddəsində nəzərdə tutulmuşdur. Patolo¬ji affekt mərkəzi sinir sisteminin üzvi xəstəlikləri olanlarda, şəxsiyyət po-zuntusu, isteriya nevrozu olan şəxslərdə müşahidə oluna bilər.
Klinikada tez-tez rast gəlinən emosiya pozuntularına aşağıdakılar aiddir:
1.	Hipertimiya (maniakal hal) - səbəbsiz olaraq əhvali-ruhiyyənin yüksəlməsi ilə təzahür edən hal.
Maniakal hal zamanı xəstə daim şən və gülərüz olur, oxuyur, oynayır, bir yerdə qərar tuta bilmir, hərəkətləri və davranışı ilə hamını əyləndir¬məyə çalışır. Əsasən affektiv pozuntuların maniakal fazasında və bir sıra digər hallarda rast gəlinir.
2.	Hipotiniya- səbəbsiz olaraq əhvali-ruhiyyənin enməsi olub, yuxarıda göstərilən əlamətlərin əksinə cərəyan etməsi ilə xarakteri¬zə edilir.
3.	Eyforiya - əhvali-ruhiyyənin azhərəkətli, məzmunsuz yüksəl-məsinə deyilir. Bu hala narkomanlarda, alkoqol qəbul edən adamlarda, mərkəzi sinir sisteminin üzvi pozuntularında rast gəlinir.
4.	Disforiya - əhvali-ruhiyyənin acıqlı, kədərli, hər şeydən na¬razı halda enməsidir. Belə vəziyyət keçirən xəstə olduqca tez əsəbiləşir, ən cüzi səbəbdən özündən çıxaraq ətrafdakıları təhqir edir, gərginlik ya¬rada bilir. Onların qəfləti aqressiv hərəkətlərinin qarşısım almaq məqsə¬dilə lazımi tədbirlər görülməli, ilk növbədə, xəstəxana şəraitində tibbi nə¬zarət təşkil olunmalıdır. Disforiya halı epilepsiya zamanı, kəllə travması keçirmiş alkoqoliklərdə və bir sıra başqa xəstəliklərdə təsadüf edilir.
5.	Emosional ləbillik əhvali-ruhiyyənin səbəbsiz və asanlıqla dəyişməsinə deyilir. Belə şəxslər ani olaraq bir haldan, məsələn, qəmginlikdən şən hala keçə bilir. Lakin bu zaman nə qəmginlik, nə də şən hal üçün xarakter olan emosional görkəm qeyd olunmur.
6.	Emosional kövrəklik - emosional zəiflik əlamətlə¬ri ilə özünü büruzə verən hala deyilir. Bu zaman xəstə olduqca yazıq, asanlıqla göz yaşı axıtmağa hazır olan görkəm alır. Beynin damar, üzvi, intoksikasion və infeksion xəstəlikləri zamanı rast gəlinir. Məsələn, hi- pertoniya, ateroskleroz, beyin sifilisi, ağır keçən xronik alkoqolizin və s.
7.	Emosional Ambivalentilik - eyni zamanda iki, bir- birinə zidd emosional halın meydana çıxmasına deyilir. Məsələn, kədər və sevinc, məhəbbət ve nifrət eyni vaxtda, eyni şəxsdə təsadüf edir. Bu vəziyyət şizofreniya zamanı tez-tez rast gəlinir.
8. laqeydlik.
 Yaxın adamlara ətrafda  cəryan edən hadisələrə qarşı biganə olmaq əlamətinə deyilir. Lakin bu zaman şəxs marağına instinktiv tələblərinə laqeyd qalmır. 
9. Emosional Kütlük
Emosional çatışmazlığın (sönüklüyün) daha ağır formasıdır. Xəstələrin marağı ancaq instinktiv tələbləri ətrafında toplanır. 
10.	Qorxu 
həm nevrotik, həm do psixotik pozuntular zamanı tez-tez rast gəlinən əlamətlərdən olub müxtəlif formalarda təsadüf eılır Nevrozlar, reaktiv hallar zamanı rast gəlinən qorxu, gərginlik və iimumi narahatlıqla müşayiət olunur. Sarışan hallar nevrozunda rast gəlinən qor xu zamanı şəxs ağır xəstəliklərə tutulmaqdan, geniş meydanlardan kef¬məkdən, otaqda tək qalmaqdan və s., involyusion psixozlarda isə xəstə ai¬lə üzvlərinin başına bir iş gələcəyindən qorxur.
11.	Təşviş 
 bir-birinə əks hissilərin mübarizəsindən doğan narahatlıq, daxili gərginlik.
12.	Həyəcan 
 müxtəlif səbəblərdən yaranan daxili narahatlıq, iztirab.

